
«Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից հանցագործությունների, վարչական իրավախախտումների, պատահարների վերաբերյալ հաղորդումներն ընդունելու, գրանցելու, հաշվառելու և դրանց ընթացք տալու կարգը սահմանելու, ինչպես նաև  այդ ընթացքում կազմվող փաստաթղթերի ձևերը հաստատելու մասին» ՀՀ կառավարության որոշման նախագծի ընդունման անհրաժեշտության վերաբերյալ

1. Ընթացիկ իրավիճակը և ակտի ընդունման անհրաժեշտությունը.
«Ոստիկանության մասին» ՀՀ օրենքի 11-րդ հոդվածի 2-րդ մասի համաձայն` ոստիկանությունը պարտավոր է Հայաստանի Հանրապետության կառավարության սահմանած կարգով ընդունել, գրանցել և հաշվառել հանցագործությունների ու այլ իրավախախտումների, պատահարների վերաբերյալ դիմումներն ու հաղորդումները, դրանց տալ համապատասխան ընթացք: 

Նախագծով՝

1. իրավական հիմքեր են ստեղծվում 2020 թվականից հաղորդումները էլեկտրոնային տարբերակով գրառելու համար,

3. վերացվում են խորհրդային տարիներից «ժառանգություն» մնացած թիվ 2 մատյանները, 

4. քաղաքացիներին հնարավորություն է ընձեռնվում իրավախախտումների և պատահարների վերաբերյալ հաղորդումներ ներկայացնելու նաև էլեկտրոնային եղանակով, ինչի համար սահմանվում են երկու պաշտոնական էլեկտրոնային հասցեներ՝ dimum@police.am և press@police.am,

5. նախատեսվում են նաև քաղաքացիների իրավական իրազեկմանը նպաստող մեխանիզմներ: Խոսքը, մասնավորապես, կտրոն-ծանուցագրերի մասին է (տրամադրվում են հանցագործության մասին հաղորդում ներկայացրած անձանց), որոնք ի տարբերություն ներկայիս կտրոն-ծանուցագրերի, ունեն քաղաքացիների իրավունքների պարզաբանման մաս (դարձերեսին), որը ներառում է նաև օրինականության նկատմամբ ներգերատեսչական հսկողություն իրականացնող ոստիկանության վերադաս ստորաբաժանման տվյալները, այդ թվում՝ հեռախոսահամարը:

Որոշման նախագծի ընդունումը բխում է նաև ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» թիվ 122-Ն որոշման հավելված 1-ի 200-րդ կետից:
2. Կարգավորման նպատակը և բնույթը
Նախագիծը նպատակ ունի կարգավորել ՀՀ ոստիկանության կողմից հանցագործությունների, վարչական իրավախախտումների և պատահարների վերաբերյալ հաղորդումներն ընդունելու, գրանցելու, հաշվառելու և դրանց ընթացք տալու հետ կապված իրավահարաբերությունները:
3. Նախագծերի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ ոստիկանության ստորաբաժանումների կողմից համատեղ: 

4.Ակնկալվող արդյունքը. 

Նախագծի ընդունմամբ կապահովվի հանցագործությունների, վարչական իրավախախտումների և պատահարների վերաբերյալ հաղորդումներն ընդունելու, գրանցելու, ընթացք տալու և հաշվառելու հետ կապված հարաբերությունների կարգավորումը:
ՀՀ ՈՍՏԻԿԱՆՈՒԹՅՈՒՆ

